
Лекови:  
Тоа е ваш избор
Колку знаете за вашите лекови? Дали знаевте 
дека кои лекови земате е ваш избор и дека вие 
имате контрола на тоа што земате?

Оваа брошура ви дава способност да имате 
информирана и активна улога во одлучувањето 
кои лекови ги земате.

Со финансиска поддршка од Австралиската влада

Приказната за Ray
После операција, Ray* се врати во неговата установа 
за нега на стари лица. Ќерка му Susan забележа дека 
му бил препишан нов лек и ги опиша промените што 
ги видела кај Ray:

„Во таа фаза тој не можеше да оди, само ги влечеше 
нозете, беше во длабока депресија, само плачеше цело 
време. И не можеше да голта... Велеше ‘мојот мозок е 
пекол за мене’. Тој не сакаше да разговара.“

Susan беше крајно вознемирена поради промените 
кај татко ѝ, но не можеше да ги убеди болничарките 
да престанат да му го даваат лекот. Реши да го 
префрли во друга установа каде веднаш почнаа да му 
ја намалуваат дозата на лекот. 

Susan ја опиша промената:

„Сега е тој ист каков што беше порано. Тој е Ирец, со 
силен ирски акцент, и е смешен. Многу е забавен. Тој 
сака да излезе на ручек. Често одиме на излет. Одиме 
на прошетка покрај брегот. Ако има музика во некој 
паб, одиме таму попладне, кога не е премногу уморен.“

Тоа е ваш избор. Тоа е 
ваше право.
Не е важно колку имате години или каква 
медицинска состојба имате – вие секогаш имате 
право да бидете вклучени во одлучувањето за 
вашата нега. Тоа го вклучува одлучувањето за 
вашите лекови и за тоа како сакате да живеете.

Иако лековите може да играат важна улога како 
помош да живеете удобно, да останете безбедни 
и да живеете подолго, некои лекови може да не 
делуваат како што се очекува, од нив може да 
не се чувствувате добро и може да предизвикаат 
несакани придружни ефекти (side effects)или 
промени во однесувањето.

Вие имате право да добивате информации за 
вашите лекови, вклучително како делуваат 
и дали има придружни ефекти кои може да 
влијаат на квалитетот на вашиот живот. 

Ваша улога е да одберете дали лекот е добар за 
вас и сите лица вклучени во вашата нега мора 
да ги почитуваат вашите права, како и вашите 
вредности и желби.

Запамтете, ваше право е да имате 
контрола во поглед на вашите лекови.✔



Што е информиран избор? 
Информиран избор е кога вие донесувате одлука 
за вашата медицинска нега, или за негата на некој 
ваш близок, знаејќи и разбирајќи ги користа и 
потенцијалните ризици од одлуката.

Ваше право и ваша улога е да одберете која опција 
ви одговара вам или на лицето што го негувате, и да 
почнете или да престанете со земањето на некој лек. 
Вие може да речете „не“ и да одберете да не земате 
некој лек. Исто така може да го смените мислењето 
во секое време, дури и откако сте почнале да земате 
некој лек.

Кое е лицето кое 
донесува одлуки за 
мене (decision-maker)?
ê	Постојат времиња кога можеби ќе 

побарате од други лица помош и 
поддршка за да одлучите за вашите 
опции на третман.

ê Има други времиња кога можеби ќе ви 
треба некој во кого имате доверба за да 
донесува одлуки за вас, врз основа на 
вашите вредности и желби, и на тоа што 
вие би сакале.

ê Вие може да одберете кој ќе зборува во 
ваше име. Ваш поддржувач (supporter) 
или заменик доносител на одлуки 
(substitute decision-maker) може да биде 
член на семејството, негувател, пријател, 
претставник или лица за поддршка – тоа 
треба да некој во кого имате доверба.

ê За повеќе информации, прочитајте ја 
целата книшка на opan.org.au/yourchoice

Лекови со кои треба да се 
биде претпазлив
Некои лекови можат да ги сменат мислите или 
однесувањето, или да влијаат на вашиот секојдневен 
живот. Тие лекови се викаат психотропски, но може да 
бидат познати под голем број други имиња.

Постарите луѓе во Австралија често ги употребуваат 
овие лекови прекумерно и тие може да имаат 
сериозни придружни ефекти. Важно е да разберете за 
што се користат тие лекови, зошто можеби ги земате 
и како може да влијаат на вашата способност да 
донесувате одлуки.

Кога треба да ги земам 
овие лекови?
Овие лекови се наменети за лекување на ментални 
состојби, на пример депресија. Меѓутоа, понекогаш 
се даваат за да се контролира однесувањето на некое 
лице. Кога се користат за таа цел, тоа се вика хемиско 
спречување (chemical restraint).

Ќе има ситуации кога овие лекови се соодветни за 
медицинската состојба на некое лице; на пример, кога 
лицето е многу вознемирено и агресивно, што може 
да донесе ризик од повреда.

Кога ги земате тие лекови, тие треба внимателно да се 
надгледуваат и редовно да се преразгледуваат.

Дали има алтернативи 
на лековите?
Често има алтернативни опции за третман, 
што може да ви дадат поефикасна поддршка 
одошто лековите. За повеќе информации, 
прочитајте ја целата книшка на  
opan.org.au/yourchoice

Прашања што треба да 
се постават за вашите 
лекови.
Кога следниот пат ќе отидете кај вашиот семеен 
доктор, земете го со себе овој список на прашања. 
Овие прашања исто така помагаат кога се 
преразгледуваат лековите што ги земате.

ê	Што земам? 

ê Како тоа ќе ми помогне?

ê Кои се придружните ефекти (side effects)?
ê Што може да се случи ако не го земам?

ê Кои се алтернативите (вклучително 
алтернативи што не се лекови)?

ê Кога мојот лек може да биде преразгледан?

Помош е достапна.
За натамошна поддршка:

1.	 Може да закажете средба со вашиот доктор, 
или да побарате специјалистичка ревизија 
или второ мислење.

2.	 Ако ви се укажува клиничка домашна 
нега или сте во дом за нега на стари лица, 
можете официјално да барате од вашиот 
давател на услуги состанок за вашиот 
случај (case conference) или медицинско 
преразгледување. 

3.	 Бесплатна и независна поддршка може да 
побарате од OPAN, Мрежа за застапување 
на постари лица (Older Persons Advocacy 
Network) на 1800 700 600 или на интернет 
страницата opan.org.au 

4.	 Или можете да поднесете жалба на Aged Care 
Quality & Safety Commission јавувајќи се на 
телефон 1800 951 822 или преку интернет на   
agedcarequality.gov.au/making-complaint

За повеќе информации и за натамошни 
ресурси за постари лица и лекови, видете на 
OPAN на  opan.org.au или јавете се на 1800 700 
600.

297 X 210 6PP DL ROLL FOLD

opan.com.au/yourchoice
opan.com.au/yourchoice
www.opan.com.au
agedcarequality.gov.au/making-complaint
www.opan.com.au
opan.com.au

